Ollscoil na hÉireann, Gaillimh

Ollúnacht Bhunaithe le Nua-Ghaeilge

Tá Ollscoil na hÉireann, Gaillimh ag iarraidh Ollamh Bunaithe le Nua-Ghaeilge a cheapadh i Scoil na dTeangacha, na Litríochtaí agus na gCultúr laistigh de Choláiste na nDán, na nEolaíochtaí Sóisialta agus an Léinn Cheiltigh. Beidh an té a cheapfar mar chomhalta de Dhisciplín na Gaeilge.
Tá sé dhisciplín i Scoil na dTeangacha, na Litríochtaí agus na gCultúr, na Clasaicí, an Fhraincis, an Ghaeilge, an Ghearmáinis, an Iodáilis agus an Spáinnis agus tá breis agus 40 comhalta foirne acadúil lánaimseartha i mbun teagaisc agus taighde sa Scoil.    
Tá thart ar 600 mac léinn i Roinn na Gaeilge faoi láthair ag leibhéal fochéime agus iarchéime, ar na cláir fochéime - an Ghaeilge agus an tSibhialtacht Cheilteach, ar an MA sa Nua-Ghaeilge agus ar an PhD sa Nua-Ghaeilge.
Is lárionad taighde é Roinn na Gaeilge don phrós, don fhilíocht agus drámaíocht, don bhéaloideas agus traidisiúin amhránaíochta na Nua-Ghaeilge, don tsochtheangeolaíocht agus teangacha Ceilteacha meánaoiseacha agus ársa. Is minic le foireann na Roinne cur le dialóg náisiúnta agus idirnáisiúnta sna réimsí seo trí chur i láthair a dhéanamh ag comhdhálacha agus trí fhoilseacháin shuntasacha in irisí agus i monagraif. Tá beirt mhac léinn PhD is fiche i Roinn na Gaeilge faoi láthair.  Le breis agus fiche bliain tá scoláirí a bhaineann le gach gné de litríocht agus de chultúr na Gaeilge ag teacht chuig an gComhdháil bhliantúil ar Litríocht agus Cultúr na Gaeilge in OÉ Gaillimh i mí Dheireadh Fómhair.
Glacfaidh an té a cheapfar ceannaireacht acadúil idir theagasc agus taighde i réimse na Nua-Ghaeilge.  Beidh taithí leathan ag an té a cheapfar i dteagasc na Nua-Ghaeilge, idir theanga agus litríocht, agus i stiúradh tráchtas taighde iarchéime.  Beidh aitheantas idirnáisiúnta mar scoláire Gaeilge agus/nó litríochta ag an té a cheapfar, agus beidh foilseacháin taighde ar ardchaighdeán aige/aici.  Beidh an té a cheapfar gníomhach i gcur chun cinn ról lárnach na Gaeilge i saol Ollscoil na hÉireann, Gaillimh, de réir Phlean Straitéiseach na hOllscoile.
D’fhiosrúcháin neamhfhoirmiúla is féidir teagmháil a dhéanamh leis an Dr Graham Issac, Ceann Roinn na Gaeilge, Teil. 353-91-492550, Ríomhphost: graham.isaac@oegaillimh.ie 
Breis eolais faoi Roinn na Gaeilge:  http://www.nuigalway.ie/gaeilge/

Breis eolais faoi Phlean Straitéiseach na hOllscoile:   http://www.nuigalway.ie/president/reports.html

Tuarastal: 
	
€113,604 go €145,952 sa bhliain 
€102,244 go €131,357 sa bhliain 
(infheidhme i gcás iontrálaithe nua le héifeacht ó Eanáir 2011) 						       	  
(Déanfar an ceapachán seo ar scála tuarastail an Ollaimh faoi réir bheartas reatha pá an Rialtais) 

(Do dhaoine a tháinig isteach san earnáil phoiblí in Éirinn roimh 1995, beidh feidhm ag rátaí Tuarastail aicme D)

Ní mór iarratais a bheith faighte faoi mheán oíche (am áitiúil), Déardaoin, 8ú Márta 2012. Ní fhéadfar iarratais a thiocfaidh isteach tar éis an spriocdháta a mheas.

Chun tuilleadh eolais a fháil agus le hiarratas a dhéanamh, téigh chuig www.publicjobs.ie 

 Ba cheart iarratais a sheoladh chuig nuigposts@publicjobs.ie 


Seolfar admháil ar an iarratas chuig gach iarrthóir taobh istigh de 2 lá oibre.  Mura bhfaighidh tú admháil ar d’iarratas taobh istigh den tréimhse ama seo nó má bhíonn aon cheist eile agat faoin bpróiseas iarratais déan teagmháil, le do thoil, le Alan Kelly ag 01 8587681 nó seol ríomhphost chuig rbd.mailbox@publicjobs.ie 

Tabhair faoi deara go mbraithfidh ceapachán i bpoist atá fógartha ar théarmaí an chreata um rialú fostaíochta don earnáil ardoideachais.

Is fostóir comhionannas deiseanna í Ollscoil na hÉireann, Gaillimh. 

